
					Kaca puniki kavalidasi
samiamit pada sang ngempu, sang resi asung nugraha, kon dununga, ring taman ri wlahan iku, maka purin para yana, pasenetaning ratu sami.

12. Sampun sanada tut krana, salu-salu, sampuning yasan sami, sopa cara abra murub, sinang kinnyaring damar, salu lancang, pokirania ngrawit lemuh, apinda ya patra tuan, sama strapan pradeki.

13. Wanten panti grhalit ring tengah, ikang ranu, tatakania alep asri, inideran sarwa santun, tur ya sami sahen sekar, sarwendah, tuwia angunianing kayun, senania pada kumelab, sinuluhan dening sasih.

14. Hana pancuran majajar, sawang padius, nirang sang wus silihasih, gopala nangga cucupu, apinda winate putra, keri Brahma, kanan Wisnu rupaneku, kadi gruda mawa mreta, sinuta ring padmayoni.

15. Kunang upacareng natar, sila yana, kahemban angsoka hasti, ginelut tangga kastureku, ungania akurambyayan, pinda-pinda, Iwir pusung buyar sang hayu, jambar jambangnia jajar, kesian tunjung nilawati.

16. Angatgat papraning rinang, sang dumunung, tan hana harep aguling, menget ring sang suksmeng tamu, rasa pareng akalihan, majang hulun, tangeh kang wang ajeng rauh, mawa kumba nyalud toya, sarwi ton sang anyar prapti.

17. Hana wekani sinom, nangun brata, Maduparka asasirih, lunga mareng taman dius, dinuluring kadang-kadang, muang sasendo, rupania nuam hayu-hayu, pada anglangening taman, anemu sukla pancadasi.

18. Ramia pada majang ulan, lila-lila, manggila panggiring warih, ton srawenia nyanding tunjung, lwir akasa winintangan, malad-malad, kadi mega ngemu jawah, pun darika nila sweta, rasa anyambramang sari.

19. Tangeh langenia ring kawan, angen anikung, sang honeng anyajah krasmin,ebo wangi nikang santun, mrebuk harum ahimpugan, sumar ganda, merik minging kadi ukup, sama

